Ynspraak Sanjesfjild, 15 april 2021

As minsken har moedeleas deljouwe (inder in foarnommen beslut dér’t se fan
tinke dat der gjin kearen oan is, sizze se faak: it wurdt naaid sa’t it knipt is. Yn it
gefal fan Sanjesfjild is der yn 2006 in patroan tekene. De stof moat no noch
knipt wurde, it pak moat yn ‘e takomst noch naaid wurde. Dat it patroan fan
2006 al lang net mear past is, lykje de opstellers fan de Réaksje- en
antwurdnota net troch te hawwen, want se tinke: it patroan leit der, de stof
wurdt knipt en al hoe raffelich ek, wy sette it yninoar.

De Réaksje- en antwurdnota is in hiel pak tekst wurden: ik neam it in testamint
fan Gnwil. Unwil om echt ynhaldlik yn te gean op breed droegen beswieren
(118 minsken) Ut ‘e mienskip. Unwil om ta in kréative oplossings te kommen,
bygelyks om mei de provinsje te oerlizzen oer de terreinen fan de eardere
praktykskoalle. Unwil om ta te jaan dat de tiden s(int 2006 feroare binne.

De nota jout oan dat fanwege privacy net oanjin wurde kin watfoar bedriuwen
har festigje wolle op Sanjesfjild, mar der wurdt wol suggerearre dat it net folle
ferkear genereare sil. Mei oare wurden, der wurdt in beslut foarsteld op grin
fan in Gnkontrolearbere bewearing. Ik fyn dat bestjoerlik sjoen net netsjes.

Yn ‘e jierren njoggentich fan ‘e foarige ieu waard Fryslan teistere troch de
saneamde ‘wite skimmel’. It hat in skoftsje duorre, mar dér binne uteinlik
maatregels tsjin naam. Tytsjerksteradiel, ien fan de moaiste gemeentes yn
Fryslan, hat optheden te krijen mei ‘blikken bedjer’. Wy reitsje yn in
loadselabaret. By hieltyd mear doarpen wurdt it lanskip (ntsierd troch
aluminium doazen dy’t jin al fan fierrens temjitte blikkerje. It wurdt tiid om op
te halden mei dy (insjogge, leafdeloaze loadsen, dy’t by oanbou al suterich
binne, ek al krije se yn dit gefal in skean dakje foar it blieden.

Us lanskip is kostber mienskiplik kaptaal. Dat erfguod mei net ferklapbQtst
wurde en weijln foar in grypstoer oan inkelde yndividuen.

